
 „Ach gili,gili tugańi
Syr phuv bikhameskri
Adzia chyrja apre sfeto,
so mariben isy,
Pre manuśendyr masa zdrań, cytroń
I dżi roveł ratvale jasfenca,
nikon na dzineł kaj isy łeskre semenca...”

Fragmènti kotar i poèma “Ratvale jasfa: Sar dukhande amen 
o niamcìska xelade and-i Volhynia kotar  o 1943k-to 1944”, 
so lekhavda i Papùśa [Bronislawa Wajs]

Kálmán Várad, Fleischerblock, 2009,
Courtesy of Gallery Kai Dikhas



And-i poèma „Ratvale jasfa”, i Papùśa (Bronislawa Wajs, 1908-1987) – jekh kotar o maj pinʒar-
de poètǎ rromane - mothovel o traśa e e dujtone sundalesqe maripnasqe, phendindoj zorale 
kerleça i individuàlo aj kolektì vo tràuma so mukhla o maripe and-o ʒivipe e rromenqo and-
-i Evròpa. Minimum 500.000 rroma, rromnǎ aj ćhavorre mudardile and-o genocìdi e rromenqo, 
ande varesave thema mule ʒi k-o 90% e rromenqo. O eksperiènce e nakhlipnasqe ondile vi 
maj dukhavne, odolesqe so but deśiberśa maj palal akava aćhilo „o bistardo Holokaust” - bi 
pinʒaripnasqo, bi dikhipnasqo, bi paćaqo. O genocìdi e rromenqo sa forminel i transnacionàlo 
kolektì vo identi tèta e rromenqi, aj lesqe konsekvènce si ʒivde ʒi avdives.  

No i memòria e genocidesqi si vi jekh zorali xaing inspiraciaqi, - aj ćudane śukesqi aj zorǎqi - 
vaś generàcie e praʒivdenqe save nakhle o genocìdi aj vaś lenqe ćhave. I Ceija Stojka, kotar 
i Austria, savi praʒivda and-o genocìdi aj jekh pinʒardi piktòrka, lekhavni aj akti vìsta, labǎrda 
i ćhib e artesqi te vazdel somʒanipe maśkar o rroma te haljoven sode si vasno te dikǎren ʒivdi 
lenqi kultùra. Oj paćal sas kaj „o rat e vikti menqo ka ovel sownakaj and-o vasta e neve gene-
raciaqe”. I memòria e genocidesqi si jekh astaripe and-o dukhavno nakhlipe e rromenqo - no 
amaro praʒivipe si i zor kaj phandel e rromen khetanes avdives. O vùrme oven kotor amare 
nakhlipnasqo save ispiden amen te uśaras i reziliènca, i rezistènca aj i zor kaj sikavel aba amari 
ekzistènca.

Sar and-o purano àrti  Japoniaqo Kintsugi, ande savo kotora e phagle keramikaqe si phandle 
khetanes sownakajeça, ajal vi i identi tèta e rromenqi si kidime palpalem, sikavindor jekh gevaji-
pe amare praʒivdipnasqe. I fi lozòvia e Kintsugi-aqi phenel kaj o phagipe aj o laćharipe si kotora 
e ʒivde historiaqe, aj na vareso so kamlol pes ućhardo maskença. Vi vaś o rroma, i memòria 
e genocidesqi si o lipàko so phandel e komunitète rromane akanutne, refl ekti ndoj o sumnal 
śukaripe e rromane kulturaqo savi praʒivel. 

O sownakaj si i simbòli e Devlesqo, vareso so na xasardǒl, na phagǒl, na merel, aćhol, simbòli 
e perfekciaqo, e spiritualone dudǎripnasqo, e vitalitetaqo, e ratesqo, e ʒivipnasqo. Śeliberśa, 
o sownakaj sas phandlo e khameça aj e devleça; o khangerǎ aj o ikòne kerdǒn sas sownakajeça 
te reprezentuin o devlikano sacrum. Sa kadia, but rromane legènde aj mìte labǎren o simbolìz-
mo phandle e sownakajeça. 

I ekspozìcia „Sownakune jasfa” sikavel butǎ arti stenqe save keren buti  e genocidesqe memo-
riaça. Prdal i àrta on vakeren pal-i tràuma e dujtone sundalutne maripnasqi, viz den jekh gevaji-
pe e seravipnasqo pal-o rromano genocìdi sar jekh prekondìcia vaś o mangipe e identi tetaqo 
aj e ekzistencaqo. O traumatì ko malmukhlipe e genocidesqo si paruvdo ande jekh metaforìko 
sownakaj, savo anel o phagǎrde kotora e memoriaqe te kiden khetanes o rromano sororripe, 
vurmisardo no śukar.

